
1
«Službeni glasnik Općine Velika Kladuša», broj: 1/03


Na osnovu člana 28. stav 1. tačka 1. Zakona o lokalnoj samoupravi («Sl.glasnik USK» broj: 5/97, 1/98 i 2/2000), člana 21. stav 1. tačka 1. Statuta Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001) i člana 128. Poslovnika Općinskog vijeća Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001), Općinsko vijeće Općine Velika Kladuša na XXIX sjednici održanoj dana 28.01.2003.godine, donijelo je 

SATUTARNU ODLUKU

o dopunama Statuta Općine Velika Kladuša 

Član 1.

U Statutu Općine Velika Kladuša- prečišćeni tekst («Službeni glasnik općine Velika Kladuša», broj: 1/01) u članu 21. stava 1. iza tačke 17. dodaje se nova tačka 18. koja glasi:

«18. odlučuje o dodjeli odlikovanja i drugih javnih priznanja.»

Član 2.


U članu 21. dosadašnja tačka 18. postaje tačka 19.

Član 3.


U članu 25. u prvom stavu iza posljednje alineje «Komisija za utvrđivanje i predlaganje naziva ulica , trgova , javnih ustanova i javnih preduzeća dodaje se nova alineja koja glasi:

· «Komisija za odlikovanja i druga javna priznanja»

Član 4.


U članu 25.a u prvom stavu iza rednog broja «9. –Komisija za utvrđivanje i predlaganje naziva ulica , trgova , javnih ustanova i javnih preduzeća» dodaje se novi redni broj 10. koji glasi:

«10. Komisija za odlikovanja i druga javna priznanja;

· razmatra prispjele inicijative od građana, državnih organa i drugih institucija i poduzeća za dodjelu odlikovanja i drugih javnih priznanja  pojedincima, državnim organima i drugim institucijama i pravnim subjektima za doprinos u razvoju općine, unapređenju ljudskih prava, razvoju nauke , kulture i sporta te poduzetništva ,

· predlaže Općinskom vijeću dodjelu odlikovanja i drugih javnih priznanja pojedincima, državnim organima i drugim institucijama te pravnim subjektima za doprinos iz prethodnog stava»

Član 5.


Ova Statutarna Odluka stupa na snagu osmog dana po objavljivanju u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-6/03

Datum:29.01.2003.godine 

VELIKA KLADUŠA

Na osnovu člana 21. stav 1. tačka 12. Statuta Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001) i člana 1. Statutarne Odluke o dopuni Statuta Općine Velika Kladuša ¸broj: 01-05-6/03, Općinsko vijeće Općine Velika Kladuša na XXIX sjednici održanoj dana 28.01.2003.godine, donijelo je 

O D L U K U

o dopuni  Poslovnika Općinskog vijeća Općine Velika Kladuša

Član 1.


U Poslovniku Općinskog vijeća Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001) u članu 39. stav 1. iza rednog broja 9. «- Komisija za utvrđivanje i predlaganje naziva ulica , trgova , javnih ustanova i javnih preduzeća» dodaje se novi redni broj 10. čiji tekst glasi;

«10. Komisija za odlikovanja i druga javna priznanja o pet članova»

Član 2.


Ova Odluka stupa na snagu osmog dana po objavljivanju u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





Husein Hadžić,ing.s.r.

Broj: 01-05-7/03

Datum:29.01.2003.godine 

VELIKA KLADUŠA


Na osnovu člana 21. Statuta Općine Velika Kladuša- prečišćeni tekst («Sl.glasnik Općine Velika Kladuša» broj: 1/2001) i člana 2. tačka 3. Odluke o preuzimanju Odluke o utvrđivanju Dana općine Velika Kladuša («Sl.glasnik Općine Velika Kladuša», broj: 10/02), Općinsko vijeće Općine Velika Kladuša na XXIX sjednici održanoj dana 28.01.2003.godine,donijelo je 

ODLUKU

o preuzimanju Odluke o uvođenju Spomen plakete 

Član 1.


Ovom Odlukom preuzima se Odluka o uvođenju Spomen plakete, koju je donijela Skupština Opštine 23.februara 1977.godine , objavljena u «Službenom glasniku Općine Velika Kladuša» broj: 1/77).

Član 2.


Ova Odluka stupa na snagu danom objavljivanja u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-8/03

Datum:29.01.2003.godine 

VELIKA KLADUŠA


Na osnovu člana 21. stava 1. tačke 2. Statuta Općine Velika Kladuša- prečišćeni tekst («Sl.glasnik Općine Velika Kladuša» broj: 1/2001) i člana 2. Odluke o preuzimanju Odluke o utvrđivanju Dana općine Velika Kladuša («Sl.glasnik Općine Velika Kladuša», broj: 10/02), Općinsko vijeće Općine Velika Kladuša na XXIX sjednici održanoj dana, 28.01.2003.godine,donijelo je 

ODLUKU

o izmjenama i dopunama Odluke o uvođenju Spomen plakete 

Član 1.


U Odluci o uvođenju Spomen plakete («Službeni glasnik općine Velika Kladuša», broj: 1/77), koju je Općinsko vijeće Općine Velika Kladuša preuzelo Odlukom o preuzimanju Odluke o uvođenju Spomen plakete broj: 01-05-7/03, u članu 1. riječ «društvenog» zamjenjuje se riječju «javnog».

Član 2.


Član 2. mijenja se i glasi:


«Plaketa je na papiru , formata A4, a sadrži u gornjem središnjem dijelu Grb općine Velika Kladuša sa podacima povodom čega se dodjeljuje, ko dodjeljuje, naziv priznanja, kome se priznanje dodjeljuje, zbog čega se dodjeljuje, datum dodjeljivanja , te pečat i potpis predsjedavajućeg Općinskog vijeća.


Sastavni dio Plakete Općine Velika Kladuša je odlivak Grba Općine Velika Kladuša u odgovarajućoj leguri bronze, dimenzija 8x7 cm.

Član 3.

Član 3. se briše.

Član 4.


Član 6. se mijenja i glasi:


«Na inicijativu građana , državnih organa i drugih institucija i preduzeća , prijedlog za dodjelu Plakete utvrđuje Komisija za odlikovanja i druga javna priznanja.»

Član 5.


Ova Odluka stupa na snagu nakon objavljivanja u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


PĆINSKOG VIJEĆA 





 Husein Hadžić,ing.s.r.

Broj: 01-05-9/03

Datum:29.01.2003.godine 

VELIKA KLADUŠA

Na osnovu člana 21. Statuta Općine Velika Kladuša- prečišćeni tekst («Sl.glasnik Općine Velika Kladuuša» broj: 1/2001) i člana 2. tačka 3. Odluke o preuzimanju Odluke o utvrđivanju Dana općine Velika Kladuša («Sl.glasnik Općine Velika Kladuša», broj: 10/02), Općinsko vijeće Općine Velika Kladuša na XXIX sjednici održanoj dana 28.01.2003.godine,donijelo je 

ODLUKU

o preuzimanju Odluke o februarskoj nagradi Opštine Velika Kladuša

Član 1.


Ovom Odlukom preuzima se Odluka o februarskoj nagradi Opštine Velika Kladuša, koju je donijela Skupština Opštine 09.februara 1979.godine, objavljena u «Službenom glasniku Općine Velika Kladuša» broj: 1/79).

Član 2.


Ova Odluka stupa na snagu danom objavljivanja u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


PĆINSKOG VIJEĆA 





 Husein Hadžić,ing.s.r.

Broj: 01-05-10/03

Datum:29.01.2003.godine 

VELIKA KLADUŠA
Na osnovu člana 21. stava 1. tačka 2. Statuta Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001 ) i člana 2. Odluke o preuzimanju Odluke o utvrđivanju Dana općine Velika Kladuša («Sl.glasnik Općine Velika Kladuša», broj: 10/2002), Općinsko vijeće Općine Velika Kladuša na XXIX sjednici održanoj dana 28.01.2003.godine, donijelo je 

O D L U K U

o izmjenama i dopunama  Odluke o Februarskoj nagradi općine Velika Kladuša

Član 1.


U Odluci o Februarskoj nagradi opštine Velika Kladuša («Službeni glasnik Opštine Velika Kladuša», broj: 1/79), koju je Općinsko vijeće preuzelo Odlukom o preuzimanju Odluke o Februarskoj nagradi općine Velika Kladuša broj: 01-05-10/03, u članu 1. riječ «društveno» zamjenjuje se riječju «javno», a riječ «opštine» zamjenjuje riječju «općine»

Član 2.


Član 2. Odluke se mijenja i glasi:


«Februarska nagrada se dodjeljuje pojedincima za doprinos u razvoju općine, u oblasti, demokracije i unapređenju ljudskih prava, razvoju obrazovanja, nauke, kulture, sporta i poduzetništva»,.»

Član 3.


U članu 3. Odluke riječ «komune» zamjenjuje se riječju «općine».

Član 4.


Član 4. Odluke mijenja se i glasi:


«Na inicijativu građana, državnih organa i drugih institucija i preduzeća, prijedlog za dodjelu Februarske nagrade utvrđuje Komisija za odlikovanja i druga javna priznanja.»

Član 5.


Član 6. Odluke se briše.

Član 6.


Član 7. Odluke se mijenja i glasi:


«Komisija za odlikovanja i druga javna priznanja:

· obavještava javnost o načinu i roku za podnošenje inicijativa za dodjelu Februarske nagrade.

· Razmatra prispjele inicijative od građana, državnih organa i drugih institucija i poduzeća za dodjelu Februarske nagrade.

· Predlaže Općinskom vijeću dodjelu Februarske nagrade pojedincima.»

Član 7.


Član 8. Odluke mijenja se i glasi: 


«Visina Februarske nagrade utvrđuje se u  iznosu od četiri prosječne plaće isplaćene u F BiH u godini koja prethodi godini dodjele nagrade.»

Član 8.


U članu 9. Odluke u 1.stavu riječ «opštine» zamjenjuje se riječju «općine» , a stav 2. mijenja se i glasi:


«Sredstva za nagradu mogu dati građani, poduzeća, ustanove , institucije i drugi pravni subjekti bez uslovljavanja dodjeljivanja.»

Član 9.


U članu 10.Odluke riječ  «skupštine « zamjenjuje se riječima «Općinskog vijeća».

Član 10.


Ova Odluka stupa na snagu nakon objavljivanja u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-11/03

Datum:29.01.2003.godine 

VELIKA KLADUŠA


Na osnovu člana 21. stav 1. tačka 4. , člana 25. , 25a. i 26. stav 1. tačke 10. Statuta Općine Velika Kladuša – prečišćeni tekst («Sl.glasnik Općine Velika Kladuša», broj: 1/2001) i  člana 1. Statutarne odluke o dopunama Statuta Općine Velika Kladuša, broj: 01-05-6/03,  te člana 30., 31., 32., 33. stava 1. , 39. stav 1. tačke 10. i člana 40. Poslovnika Općinskog vijeća Općine Velika Kladuša- prečišćeni tekst («S.glasnik Općine Velika Kladuša», broj: 1/2001), Općinsko vijeće općine Velika Kladuša na XXIX  sjednici održanoj dana, 28.01. 2003.godine , odnijelo je 

O D L U K U

o imenovanju Komisije za odlikovanja i druga javna priznanja

I


Ovom Odlukom imenuje se Komisija za odlikovanja i druga javna priznanja (u daljnjem tekstu: Komisija) kao stalno radno tijelo Općinskog vijeća za davanje mišljenja i podnošenja Općinskom vijeću prijedloga za dodjelu odlikovanja i drugih javnih priznanja, utvrđuje njen djelokrug rada i izvještavanje Vijeća o pitanjima iz svoga djelokruga.

II


Komisija ima sedam članova .

III


U Komisiju se imenuju:

1. Hašija Muhamedagić,  za predsjednika 

2. Zumret Brkić, za člana 

3. Sejfo Mustafić, za člana 

4. Milutin  Bukilić, za člana 

5. Muhamed Galijašević,  za člana 

6. Sulejman Osmanagić, za člana i 

7. Elezović Nisveta za člana.

IV


Komisija radi u sjednicama.

Predsjednik Komisije saziva sjednice , predsjedava sjednici, predlaže dnevni red, organizuje rad i potpisuje akta koja donosi Komisija.


Predsjednika Komisije u slučaju njegove odsutnosti ili spriječenosti zamjenjuje član Komisije kojeg odredi Komisija.

V


Komisija u skladu sa Statutom Općine , Poslovnikom o radu Općinskog vijeća: 

· razmatra prispjele inicijative od građana, državnih organa i drugih institucija i poduzeća za dodjelu odlikovanja i drugih javnih priznanja  pojedincima, državnim organima i drugim institucijama i pravnim subjektima za doprinos u razvoju općine, unapređenju ljudskih prava, razvoju nauke, kulture i sporta te poduzetništva ,

· predlaže Općinskom vijeću dodjelu odlikovanja i drugih javnih priznanja pojedincima, državnim organima i drugim institucijama te pravnim subjektima za doprinos iz prethodnog stava.

VI


Mandat predsjednika i članova Komisije traje do isteka mandata vijećnika Općinskog vijeća.

VII


Ova Odluka stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA 





 Husein Hadžić,ing.s.r.

Broj: 01-05-12/03

Datum:29.01.2003.godine 

VELIKA KLADUŠA






U skladu sa Pravilima i propisima Privremene izborne komisije, a na osnovu člana 21. Statuta općine Velika Kladuša-Prečišćeni tekst (“Sl.glasnik općine Velika Kladuša”, broj: 1/2001), člana 19., 20. i 21. Poslovnika Općinskog vijeća općine Velika Kladuša- prečišćeni tekst (“Sl.glasnik općine Velika Kladuša”, broj: 1/2001), a na prijedlog Verifikacione komisije, Općinsko vijeće općine Velika Kladuša na XXIX sjednici održanoj dana, 28.01.2003.godine, d o n i j e l o   j e :

O D L U K U

o prestanku i verifikaciji mandata vijećnika Općinskog vijeća 

I

DŽANIĆ HASANU, vijećniku Općinskog vijeća općine Velika Kladuša sa liste  SDA   prestaje mandat vijećnika u Općinskom vijeću Velika Kladuša na lični zahtjev, zbog nespojivosti funkcija.

II


Verificira se ČAUŠEVIĆ FERIDU, kandidatu sa liste SDA Velika Kladuša za Općinsko vijeće, mandat vijećnika Općinskog vijeća općine Velika Kladuša.

III


Ova Odluka stupa na snagu danom donošenja, a objavit će se u “Službenom glasniku Općine Velika Kladuša”.

OPĆINA VELIKA KLADUŠA
                            PREDSJEDAVAJUĆI

OPĆINSKO VIJEĆE


    OPĆINSKOG VIJEĆA





   Husein Hadžić, ing.s.r.

Broj: 01-05-13/03.

Datum: 29.01.2003. god.


VELIKA KLADUŠA

Na osnovu člana 19. Pravilnika o kriterijima, postupku i načinu usklađivanja i registracije redova vožnje («Sl.novine  F BiH», br.36/98) i člana 21. stava 1. točka 2.  Statuta općine Velika Kladuša- prečišćen tekst («Sl.glasnik općine Velika Kladuša», br.1/01), Općinsko vijeće općine Velika Kladuša  na XXIX sjednici, održanoj dana 28.01.2003.godine, donijelo je

O    D     L    U    K    U

o posebnim okolnostima odobravanja  i registriranja redova vožnje   na općinske autobusne linije  Općine Velika   Kladuša

Član 1.


Ovom Odlukom uređuju se  uvjeti  i postupak za odobravanje i registraciju  redova vožnje općinskih autobusnih linija za koje nisu podnijeti prijedlozi prilikom  redovnog postupka usklađivanja  redova vožnje  na općinske autobusne linije  Općine Velika Kladuša, kao i linije koje su u međuvremenu brisane .

Član 2.


Odobravanju redova vožnji autobusnih linija može se, na zahtjev zainteresiranog prijevoznika, pristupiti ako se u postupku redovnog usklađivanja nisu obezbjedile potrebe korisnika prijevoznih usluga, ili ukoliko organ koji vrši registraciju autobusnih linija ocijeni da nema potrebe za redovnim usklađivanjem.


Red vožnje može se odobriti samo na putnim relacijama za koje nije organiziran javni prijevoz putnika.


Izuzetno od stava 2. ovog člana, red vožnje se može odobriti i na relaciji na kojoj ima registriran javni prijevoz, ali u vremenu koje je najmanje dva sata od postojećeg vremena  registrirane linije.

Član 3.


Iznimno od  člana 1. ove Odluke, odobravanju redova vožnji autobusnih linija može se pristupiti  samo u izuzetnim slučajevima i na zahtjev zainteresiranog prijevoznika, asocijacije prijevoznika, mjesnih zajednica, grupe građana  ili drugog predstavnika korisnika prijevoza,  ukoliko su  u međuvremenu nastupili razlozi koji nisu postojali prilikom redovnog usklađivanja i registracije redova vožnje, odnosno ukoliko je došlo do prestanka rada prijevoznika koji nema pravnog sljedbenika, porasta potreba korisnika prijevoza, supstitucije prijevoza koji je obavljala druga grana prometa, otvaranje novog putnog pravca, brisanja reda vožnje iz registra, više sile ili drugih opravdanih okolnosti. 

Član 4.


Red vožnje može se odobriti prijevozniku koji posjeduje licencu  kategorije «B» za obavljanje javnog linijskog prijevoza putnika i koji ispunjava i druge uvjete propisane zakonom.

Član 5.


Opravdanost prijedloga za odobravanje redova vožnje iz člana 2. ove Odluke ocjenjuje  se  na osnovu dostavljenih dokaza, odnosno analiza povećanih ili izmjenjenih tokova putnika.                                                  

Član 6.


Odobravanje i registracija redova vožnje obavlja se u skladu s odredbama Pravilnika o kriterijima, postupku i načinu usklađivanja i registracije redova vožnje ( «Sl. novine F BiH», br.36/98), kao i odredbama ove Odluke.  

Član 7.


Odobreni i registrirani red vožnje ima privremeni karakter  i na slijedećem usklađivanju ima status novog reda vožnje.

Član 8.


Troškovi postupka odobravanja i registracije redova vožnje u posebnim okolnostima iznose 50 % u odnosu na troškove predviđene prilikom redovnog postupka usklađivanja i registracije redova vožnje.

Član 9. 


Ova Odluka stupa na snagu  po objavljivanju u « Službenom glasniku općine Velika Kladuša».


OPĆINA VELIKA KLADUŠA

PREDSJEDAVAJUĆI
OPĆINSKO VIJEĆE

                       OPĆINSKOG VIJEĆA




Husein Hadžić,ing.s.r.

Broj: 01-05-14/ 2003.

Datum: 29.01.2003.godine

VELIKA KLADUŠA

Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 60. 86 i 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po prijedlogu Odluke o razrješenju Husić Rasima člana Općinske izborne komisije prije isteka mandata na lični zahtjev, Općinsko vijeće Općine Velika Kladuša na XXIX sjednici održanoj dana, 28.01.2003.godine, u s v o j i l o   j e  

ZAKLJUČAK

I

Da Općinsko vijeće prolongira svoje izjašnjenje o prijedlogu Odluke o razrješenju Husić Rasima člana Općinske izborne komisije prije isteka mandata a na lični zahtjev do naredne sjednice Općinskog vijeća do kada se ima utvrditi u čemu je razlog podnošenja ostavki članova Općinske izborne komisije.

II


Ovaj  Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


   OPĆINSKOG VIJEĆA




   Husein Hadžić,ing.s.r.

Broj: 01-05-15/2003.

Datum: 29.01.2003.godine

VELIKA KLADUŠA
Na osnovu člana 21. Statuta Općine Velika Kladuša-prečišćeni tekst («Sl.glasnik Općine Velika Kladuša», broj: 1/2001) i člana 60. 86 i 94.  Poslovnika Općinskog vijeća Općine Velika Kladuša-prečišćeni tekst («Sl. glasnik Općine Velika Kladuša», broj: 1/2001), a nakon provedene rasprave po Nacrtu Zaključka o odobravanju postupka vansudskog poravnanja potraživanja i obaveza između d.d. «Grupex-a» u Velikoj Kladuši kao izvođača radova i Općine Velika Kladuša kao investitora stvorenih po osnovu Ugovora o izgradnji lokalnog puta Todorovo-Mrcelji-Sejdića Most, Općinsko vijeće Općine Velika Kladuša na XXIX sjednici održanoj dana, 28.01.2003.godine, 

u s v o j i l o   j e  

ZAKLJUČAK

I

Nacrt Zaključka o odobravanju postupka vansudskog poravnanja potraživanja i obaveza između d.d. «Grupex-a» u Velikoj Kladuši kao izvođača radova i Općine Velika Kladuša kao investitora stvorenih po osnovu Ugovora o izgradnji lokalnog puta Todorovo-Mrcelji-Sejdića Most,  UG broj:03-GVK /97 od 04.09.1997.godine VRAĆA SE Predlagaču da ispita sve primjedbe iznešene od vijećnika na sjednici Općinskog vijeća , te da se nakon otklanjanja eventualnih nedostataka Zaključak o odobravanju postupka vansudskog poravnanja potraživanja obaveza između Grupex-a d.d. u Velikoj Kladuši i Općine Velika Kladuša uputi u formi Prijedloga Općinskom vijeću na razmatranje i usvajanje.

II


Ovaj  Zaključak stupa na snagu po objavljivanju u «Službenom glasniku Općine Velika Kladuša».

OPĆINA VELIKA KLADUŠA

     PREDSJEDAVAJUĆI
OPĆINSKO VIJEĆE


    OPĆINSKOG VIJEĆA




     Husein Hadžić,ing.s.r.

Broj: 01-05-16/2003.

Datum: 29.01.2003.godine

VELIKA KLADUŠA
«Službeni glasnik Općine Velika Kladuša», broj: 1/03


